
RAQAMLI IQTISODIYOT SHAROITIDA 
SOLIQ TEKSHIRUVLARI TIZIMINI 
TAKOMILLASHTIRISH

To‘rayev Shavkat Shuxratovich
Muhammad al-Xorazmiy nomidagi 
Toshkent axborot texnologiyalari universiteti professori, 
iqtisodiyot fanlari doktori
E-mail: shavkatbek82@mail.ru 

Annotatsiya. Mazkur maqolada soliq tizimida raqamli texnologiyalardan samarali foydalanish orqali soliq bilan bog‘liq 
xizmatlarni soddalashtirish, ya’ni soliq organlari xodimlari hamda soliq to‘lovchilarning imkoniyatlarini kengaytirish, 
shuningdek, soliq tizimidagi ko‘plab jarayonlarni raqamli texnologiyalar asosida amalga oshirish bo‘yicha takliflar va 
amaliy tavsiyalar ishlab chiqilgan. Shuningdek, ushbu takliflarning samaradorligini baholash usullari o‘rganilib, tadqiqot 
natijalari asosida xulosa va takliflar shakllantirilgan.

Kalit soʻzlar: soliq tizimi, raqamli texnologiyalar, soliq hisoboti, soliq tushumlari, samaradorlik, raqamli platforma, raqamli 
transformatsiya, soliq organlari, optimallashtirish.
Abstract. This article develops proposals and practical recommendations for simplifying tax services through the effective 
use of digital technologies in the tax system, including expanding the capabilities of tax authorities and taxpayers, as well 
as implementing various tax administration processes based on digital technologies. In addition, methods for assessing 
the effectiveness of these proposals are examined, and conclusions and recommendations are formulated based on the 
research findings.

Key words: tax system, digital technologies, tax reporting, tax revenues, efficiency, digital platform, digital transformation, 
tax authorities, optimization.
Аннотация. В данной статье разработаны предложения и практические рекомендации по упрощению налоговых 
услуг за счёт эффективного использования цифровых технологий в налоговой системе, то есть по расширению 
возможностей сотрудников налоговых органов и налогоплательщиков, а также по реализации многих процессов 
в налоговой системе на основе цифровых технологий. Кроме того, изучены способы оценки эффективности 
предлагаемых мер, и на основе результатов исследования сформированы выводы и предложения.

Ключевые слова: налоговая система, цифровые технологии, налоговая отчётность, налоговые поступления, 
эффективность, цифровая платформа, цифровая трансформация, налоговые органы, оптимизация.

K I R I S H
So‘nggi yillarda “raqamli iqtisodiyot” tushunchasi keng qo‘llanilmoqda. Darhaqiqat, ko‘plab rivojlangan 

mamlakatlarda raqamli iqtisodiyot ularning iqtisodiy rivojlanishiga sezilarli ta’sir ko‘rsatgan. Raqamli iqtisodiyot 
— bu xo‘jalik faoliyatini yuritish shakli bo‘lib, unda ishlab chiqarish va xizmat ko‘rsatish jarayonlarining asosiy 
omili raqamli ko‘rinishdagi ma’lumotlar hisoblanadi. Katta hajmdagi axborotlarni qayta ishlash va tahlil qilish 
natijasida ishlab chiqarish, xizmat ko‘rsatish, texnologiyalar, qurilmalar, ma’lumotlarni saqlash va mahsulotlarni 
yetkazib berish sohalarida an’anaviy tizimlarga nisbatan samaraliroq yechimlar tatbiq etiladi. Boshqacha 
aytganda, raqamli iqtisodiyot onlayn xizmatlar ko‘rsatish, elektron to‘lovlarni amalga oshirish, internet savdosi 
va boshqa sohalarning raqamli kompyuter texnologiyalari rivoji bilan uzviy bog‘liq bo‘lgan faoliyatini anglatadi. 
Soliq tizimida raqamli texnologiyalardan samarali foydalanish, avvalo, davlat soliq xizmati organlari xodimlari 
tomonidan tashkil etilib, amaliyotga joriy qilinadi. Davlat soliq siyosatini amalga oshirishda asosiy o‘rin tutuvchi 
soliq organlariga soliq qonunchiligiga rioya etilishini nazorat qilish kabi mas’uliyatli vazifalar yuklatilgan. Soliq 
tizimida raqamli texnologiyalarning asosiy vazifasi soliq xizmati organlari oldiga qo‘yilgan masalalarni hal 
etishdan iborat. Bunda to‘langan soliqlar va yig‘imlar tushumi to‘g‘risidagi ma’lumotlarni maxsus ishlab chiqilgan 
algoritmlar asosida yig‘ish va tegishli organlarga uzatish, tushumlar dinamikasini tahlil qilish, boshqaruv 

qarorlarini qabul qilish uchun tahliliy ma’lumotlar taqdim etish hamda ushbu ma’lumotlar asosida hisobotlar 
tayyorlash kabi vazifalar bajariladi. Soliq xizmati organlarida axborot tizimlari va raqamli texnologiyalarni joriy 
etishning maqsadi — soliq organlari tomonidan bajariladigan funksiyalar va operatsiyalarni yangi dasturiy 
vositalar orqali imkon qadar keng qamrab olishdan iborat. Bu esa soliq ma’lumotlarini qayta ishlash jarayonini 
tezlashtirish, soliq inspektorlarining ish samaradorligini oshirish hamda ularning bir xil turdagi hisob-kitoblar va 
ko‘p miqdordagi yozuvlar bilan ishlash yukini kamaytirish imkonini beradi. Shu bilan birga, kompyuter statistikasi 
va zamonaviy dasturiy vositalardan foydalanish soliq xizmati ishini tahliliy va ijodiy yondashuv asosida samarali 
tashkil etishga imkon yaratadi.

M A V Z U G A  O I D  A D A B I Y O T L A R  T A H L I L I 
Xorijiy olimlar o‘z ilmiy izlanishlarida soliq tizimi faoliyatida zamonaviy axborot-kommunikatsiya 

texnologiyalaridan samarali foydalanish masalalarini o‘rganishga, shuningdek, global iqtisodiy tizimning raqamli 
transformatsiyasi sharoitida ilg‘or axborot-kommunikatsiya texnologiyalariga asoslangan innovatsion uslubiy 
yechimlar va texnologik mexanizmlarni ishlab chiqishga bir necha bor murojaat qilganlar. Mazkur tadqiqotlar 
soliq nazorati va soliq tekshiruvlari jarayonlarini raqamli vositalar yordamida optimallashtirishga xizmat qiladi. 
Mahalliy olimlarimiz — G‘ulomov, Alimov, Xayitmatov, Begalov, Shermuxamedov, Jo‘rayev, Abdullayev, Qobilov, 
Abdulaxtov, Rajabov va boshqalarning ilmiy tadqiqotlari milliy iqtisodiyotning turli tarmoqlari va sohalarida, 
xususan, soliq tizimida raqamli texnologiyalardan samarali foydalanish usullarini ishlab chiqishga bag‘ishlangan 
[1, 2, 3, 4, 5, 6, 7]. Ularning ilmiy ishlari soliq tekshiruvlarini tizimli va avtomatlashtirilgan shaklda tashkil etish, 
shuningdek, soliq organlari faoliyatining samaradorligini oshirishga yo‘naltirilgan.

Shu bilan birga, raqamli iqtisodiyotni shakllantirish va rivojlantirish, shuningdek, iqtisodiyotda sun’iy intellekt 
texnologiyalaridan foydalanish sharoitida O‘zbekiston Respublikasida soliq to‘lovchilar faoliyatida axborot-
kommunikatsiya texnologiyalaridan keng foydalanish usullarini takomillashtirish masalalari hanuzgacha dolzarb 
va munozarali bo‘lib qolmoqda. Muammoning dolzarbligi hamda yetarli darajada chuqur o‘rganilmaganligi 
mazkur yo‘nalishda ilmiy tadqiqotlar olib borish va ushbu maqola mavzusini tanlash zaruratini yuzaga keltirdi.

T A D Q I Q O T  M E T O D O L O G I YA S I
Hozirgi kunda iqtisodiyotning barcha sohalarida raqamli texnologiyalar, sun’iy intellekt va Big Data’dan 

samarali foydalanishga bo‘lgan talab tobora ortib bormoqda. Mazkur talabdan kelib chiqib, mavjud muammolarni 
hal etishda, shuningdek, Davlat soliq qo‘mitasi faoliyatida raqamli texnologiyalardan foydalanish usullarini 
takomillashtirish yo‘nalishlarini ishlab chiqishda quyidagi tadqiqot metod va usullaridan foydalanildi: qiyosiy va 
tizimli tahlil, iqtisodiy-statistik tahlil, SWOT tahlili, monografik tadqiqot, anketa so‘rovi, guruhlash va taqqoslash, 
induksiya va deduksiya hamda optimallashtirish usullari. Shuningdek, veb-portal, kompyuter tarmoqlari va 
maxsus dasturiy ta’minot vositalari bilan ishlash metodlari ham amaliyotda qo‘llanildi.

T A H L I L  V A  N A T I J A L A R
O‘zbekiston Respublikasi Prezidenti Shavkat Mirziyoyev 2019-yil 10-iyulda “Soliq ma’muriyatchiligini 

takomillashtirish bo‘yicha qo‘shimcha chora-tadbirlar to‘g‘risida”gi qarorni qabul qildi. Ushbu hujjatda soliq tizimini 
yanada takomillashtirish, iqtisodiyotdagi xufiyona aylanmani qisqartirish hamda O‘zbekiston Respublikasi soliq 
siyosatini takomillashtirish konsepsiyasining asosiy yo‘nalishlarini amalga oshirish maqsadlari belgilab berilgan 
[8]. Xususan, quyidagi muammolarga  alohida e’tibor qaratilgan:

–  davlat organlari va tashkilotlari o‘rtasida axborot almashish mexanizmlarining, elektron soliq ma’muriyatchiligi 
hamda soliq nazoratini amalga oshirish shakl va usullarining yetarli darajada takomillashmaganligi;

– soliq nazoratining shakl va mexanizmlarini, jumladan soliq solish obyektlari va soliq to‘lovchilarni yanada 
to‘liq qamrab olish hamda hisobini ta’minlaydigan zamonaviy raqamli texnologiyalarni keng joriy etish zarurati, 
shuningdek transfer narxlarni shakllantirish bilan bog‘liq operatsiyalarga soliq solish tartibini joriy etish;

– ma’lumotlar bazalari soliq organlarining yagona integratsiyalashgan axborot resurs bazasiga integratsiya 
qilinadigan davlat organlari va tashkilotlari ro‘yxatini tasdiqlash zarurati.

Mazkur qarorda soliq tizimini raqamlashtirish doirasida quyidagi asosiy vazifalar belgilangan:
– soliq to‘lovchilarning yagona ma’lumotlar bazasini yaratish;
– soliq to‘lovchilar tarkibini tahlil qilish, soliq tushumlarining o‘z vaqtida va to‘liq tushishini monitoring qilish;
– tushgan soliq to‘lovlari bo‘yicha hisobot hujjatlarini shakllantirish;
– soliq tushumlari va boshqa majburiy to‘lovlarni prognozlash, me’yoriy-ma’lumotnoma axboroti bazasini 

yuritish;
– Davlat soliq qo‘mitasi va uning hududiy bo‘g‘inlari hamda ularga aloqador tashkilotlar uchun belgilangan 

tartibda axborot va ma’lumotlarni tayyorlash.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz2036

2025-yil, dekabr. № 12-son.

Davlat soliq xizmati organlarida axborot texnologiyalarining oldiga qo‘yilgan vazifalarni amalga oshirish 
maqsadida quyidagi chora-tadbirlar ko‘rilgan:

– hujjatlarning mazmuni va shakli standartlashtirilgan hamda unifikatsiyalashtirilgan;
– axborotlar klassifikatsiyalangan va kodlashtirilgan;
– bo‘g‘inlar va tizim bosqichlari o‘rtasida axborot uzatish tizimi joriy etilgan;
– avtomatlashtirilgan tizimlar va ular bilan bog‘liq axborotlashgan tizimlar o‘rtasida axborot almashinuvi 

yo‘lga qo‘yilgan;
– dasturiy-texnik majmua va tizimli dasturiy ta’minot unifikatsiyalashtirilgan [9].
Soliq xizmati organlarida joriy etilgan axborot tizimlari va texnologiyalarning tuzilishi, tarkibi hamda ularga 

yuklatilgan vazifalar soliq tizimida boshqaruvni avtomatlashtirish imkoniyatini yaratadi. Shu bilan birga, ushbu 
tizimlar muntazam ravishda takomillashtirilib va yangilanib boriladi. Soliq obyektlari va ularning tushumlari, 
shuningdek soliq ishini tashkil etishning avtomatlashtirilgan shakllaridan samarali foydalanilmoqda. Ish 
jarayonlarini optimallashtirish, soliq obyektlari, tushumlari hamda soliq to‘lovchilarning holati va harakati 
to‘g‘risidagi ma’lumotlarni yagona axborot bazasida jamlash va unga zamonaviy axborot texnologiyalarini tatbiq 
etish ishlari tizimli ravishda amalga oshirilmoqda. O‘zbekiston soliq tizimida ushbu maqsadlarda 30 dan ortiq 
maxsus dasturiy mahsulotlardan foydalaniladi, bu esa soliq nazorati va boshqaruv jarayonlarini samarali tashkil 
etishga xizmat qiladi. Davlat soliq xizmati organlari faoliyatini kompyuterlashtirish va axborotlashtirish, malakali 
xodimlarni tayyorlash, zamonaviy kompyuter texnikasi va dasturiy mahsulotlar bilan ta’minlash, shuningdek 
soliq idoralarida jamlangan hisobotlarni elektron shaklda quyi bo‘g‘inlardan Davlat soliq qo‘mitasiga uzatish 
masalalari alohida dolzarb ahamiyat kasb etadi. Shu bilan birga, Davlat soliq qo‘mitasi tomonidan beriladigan 
operativ topshiriqlarni hududiy soliq organlariga tezkor yetkazish, yuridik va jismoniy shaxslarni ro‘yxatga 
olish hamda ularning davlat budjeti oldidagi majburiyatlarini bajarishi to‘g‘risidagi ma’lumotlarni yagona 
soliq to‘lovchilar bazasida saqlash muhim vazifalar sirasiga kiradi. Biroq soliq tizimida zamonaviy axborot-
kommunikatsiya texnologiyalarini joriy etish jarayonida bir qator muammolar yuzaga kelmoqda. Ulardan eng 
dolzarbi axborot xavfsizligini ta’minlash masalasidir. Axborot xavfsizligi milliy xavfsizlikning ajralmas qismi bo‘lib, 
axborotni himoyalash davlatning ustuvor vazifalaridan biriga aylanmoqda. Elektron hujjat aylanishi tizimiga 
o‘tilayotgan sharoitda elektron raqamli imzo asosida hujjatlarning aslligini tasdiqlash va ularni himoyalash 
iqtisodiy axborot almashinuvida eng samarali vositalardan biri hisoblanadi.

Soliq tizimida raqamli texnologiyalardan foydalanishning asosiy maqsadlari quyidagilardan iborat:
– soliq tushumlari bo‘yicha tezkor va ishonchli ma’lumotlarni olish;
– soliq xizmati organlari ish samaradorligini oshirish;
– qog‘oz hujjatlar aylanishini qisqartirish;
– soliq tekshiruvlarini axborot bilan ta’minlash;
– soliq to‘lovchilar to‘g‘risidagi ma’lumotlarning ishonchliligini oshirish;
– soliq qonunchiligiga rioya etilishini samarali nazorat qilish.
Boshqa avtomatlashtirilgan tizimlarda bo‘lgani kabi, soliq tizimida axborot texnologiyalaridan foydalanishga 

ham qator talablar qo‘yiladi. Ishlab chiqilgan soliq axborot tizimi nafaqat soliq organlari faoliyatini yengillashtiradi, 
balki soliq tizimining barcha elementlarini tartibga solishga xizmat qiladi. Mazkur tizim alohida elementlar va 
butun tizimni boshqarish imkoniyatini yaratadi [10].

Hozirgi kunda elektron deklaratsiyalar joriy etilgan bo‘lib, soliq to‘lovchilarga soliq deklaratsiyalarini 
elektron shaklda taqdim etish imkoniyati yaratilgan. Bu soliq yig‘ish jarayonini sezilarli darajada soddalashtirib, 
soliq to‘lovchilarning soliq organlariga bevosita murojaat qilish zaruratini kamaytiradi. Shu bilan birga, soliq 
inspeksiyalari kiruvchi ma’lumotlarni qo‘lda qayta ishlashdan ozod bo‘lib, avtomatlashtirilgan axborot tizimlari 
orqali ma’lumotlarni qabul qilish va hisob-kitoblarni avtomatik tarzda amalga oshirish imkoniyatiga ega 
bo‘lmoqda.

X U L O S A  V A  T A K L I F L A R
So‘nggi yillarda raqamli iqtisodiyotning rivojlanishi soliq tizimida axborot-kommunikatsiya texnologiyalarini 

keng joriy etishni zarur qilmoqda. Tadqiqot natijalari shuni ko‘rsatadiki, raqamli texnologiyalar soliq organlarining 
ish jarayonlarini avtomatlashtirish, soliq tushumlarini to‘plash va tahlil qilish, boshqaruv qarorlarini qabul qilish 
hamda soliq nazoratini samarali tashkil etish imkonini beradi. O‘zbekiston soliq tizimida joriy etilgan axborot 
tizimlari va maxsus dasturiy mahsulotlar soliq organlari faoliyatini tezlashtiradi, ish samaradorligini oshiradi va 
soliq to‘lovchilar bilan ishlashdagi qog‘oz ishlarini kamaytiradi. Shu bilan birga, yagona axborot bazasini yaratish, 
elektron deklaratsiyalarni joriy etish va avtomatlashtirilgan hisoblash tizimlari soliq to‘lovchilar uchun qulayliklar 
yaratadi va soliq tushumlarini oshirishga xizmat qiladi. Biroq tizimni rivojlantirish jarayonida axborot xavfsizligini 
ta’minlash, tizimlarni muntazam yangilash, malakali kadrlarni tayyorlash va soliq organlari xodimlarini zamonaviy 
texnologiyalar bilan ishlashga o‘rgatish kabi masalalar hanuzgacha dolzarb bo‘lib qolmoqda. Soliq organlarida 

mavjud dasturiy mahsulotlarni modernizatsiya qilish, ularning integratsiyalashgan ishlashini ta’minlash va 
elektron deklaratsiya tizimini kengaytirish. Davlat axborot xavfsizligi talablariga muvofiq soliq ma’lumotlarini 
himoya qilish va elektron raqamli imzolarni joriy etish. Soliq organlari xodimlari uchun raqamli texnologiyalar va 
sun’iy intellekt asosida ishlash bo‘yicha muntazam treninglar va malaka oshirish kurslarini tashkil etish.

Soliq tekshiruvlarini ma’lumotlar bazasi asosida avtomatlashtirish va boshqaruv qarorlarini qabul qilish 
jarayonini yanada samarali qilish. Onlayn deklaratsiya va elektron to‘lov tizimlarini yanada kengaytirish, soliq 
to‘lovchilarning soliq jarayoniga kirishini soddalashtirish va ma’lumotlar ishonchliligini oshirish. Soliq tushumlari 
va boshqa moliyaviy ko‘rsatkichlarni real vaqt rejimida kuzatish va bashoratlash imkonini beruvchi tizimlarni 
yaratish.

FOYDALANILGAN ADABIYOTLAR RO‘YXATI
1.	 Alimov, A. (2019). Soliq nazoratini avtomatlashtirish va axborot-kommunikatsiya texnologiyalari. Toshkent: Soliq 

qo‘mitasi nashriyoti.
2.	 Xayitmatov, B. (2020). Raqamli iqtisodiyot va soliq tizimi: innovatsion yondashuvlar. Toshkent: Iqtisodiyot universiteti 

nashriyoti.
3.	 Begalov, M. (2021). Soliq organlarida axborot tizimlari va raqamli texnologiyalar. Toshkent.
4.	 Shermuxamedov, R. (2018). Axborot-kommunikatsiya texnologiyalari va soliq tizimi samaradorligi. Toshkent: 

O‘zbekiston iqtisodiyoti.
5.	 Jo‘rayev, A. S., Berdiyeva, U. A. (2019). Soliq ma’murchiligi: o‘quv qo‘llanma. Toshkent. 201 bet.
6.	 Qobilov, S., Abdulaxtov, F., Rajabov, I. (2020). Soliq organlarining axborot tizimlarini takomillashtirish. Toshkent.
7.	 Adewoye, J. O., & Olaoye, C. O. (2021). Usage of information technology to enhance professional productivity among 

accountants in Ekiti State. International Journal of Accounting and Financial Management Research (IJAFMR), 4(2), 
7–18. https://www.impactjournals.us/journals.php?id=84

8.	 O‘zbekiston Respublikasi Prezidenti. (2019). “Soliq ma’muriyatchiligini takomillashtirish bo‘yicha qo‘shimcha chora-
tadbirlar to‘g‘risida” qarori. Toshkent. https://lex.uz/docs/4409653

9.	 OECD. (2019). Tax Administration 3.0: Modernising Tax Administration for the Digital Economy. Paris. https://www.oecd.
org/tax/forum-on-tax-administration/publications-and-products/tax-administration-3-0-modernising-tax-administration-
for-the-digital-economy.htm

10.	 O‘zbekiston Respublikasi Davlat soliq qo‘mitasi ma’lumotlari: https://www.soliq.uz



Manzilimiz: Toshkent shahar, Mirzo Ulug‘bek tumani 
Kumushkon koʻchasi, 26-uy. 

Jurnal sayti: https://yashil-iqtisodiyot-taraqqiyot.uz

2025. № 12

Ingliz tili muharriri: Feruz Hakimov
Musahhih: Zokir ALIBEKOV 
Sahifalovchi va dizayner: Oloviddin Sobir o‘g‘li

 © Materiallar koʻchirib bosilganda ““Yashil” iqtisodiyot va taraqqiyot” jurnali manba sifatida 
koʻrsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna boʻlishingiz mumkin. Obuna boʻlgach, 
@iqtisodiyot_77 telegram sahifamizga toʻlov haqidagi ma’lumotni skrinshot yoki foto shaklida 
joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
Oʻzbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

Litsenziya raqami: №046523. PNFL: 30407832680027


